
Vlerésim i kushtetutshmeérisé sé Aktvendimit té Gjykatés sé Qarkut né
Pejé Ac.nr.69/2012, té 12 prillit 2012

GJYKATA KUSHTETUESE E REPUBLIKES SE KOSOVES

e pérbéré nga

Enver Hasani, Kryetar

Ivan Cukalovié¢, Zévendéskryetar
Robert Carolan, gjyqtar

Altay Suroy, gjyqtar

Almiro Rodrigues, gjyqtar
Snezhana Botusharova, gjyqtare
Kadri Kryeziu, gjyqtar, dhe

Arta Rama-Hajrizi, gjyqtare



Parashtruesi i kérkesés

1.  Parashtrues i kérkesés éshté Halil Studenica nga Peja (né tekstin e métejmé:
Parashtrues i kérkesés), i pérfagésuar nga avokati Abdylaziz Daci nga Peja.

Vendimi i kontestuar

2. Parashtruesi e konteston Vendimin e Gjykatés sé Qarkut né Pejé Ac.nr. 69/2012
té 12 prillit 2012, e cila i éshté dorézuar Parashtruesit mé 5 gershor 2012.

Objekti i ¢éshtjes

3. Parashtruesi pretendon se vendimi i kontestuar e shkel parimin e barazisé para
ligjit (neni 3 i Kushtetutés) dhe té drejtén né gjykim té drejté dhe té paanshém
(neni 31 i Kushtetutés).

Baza ligjore

4. Kerkesa bazohet né nenin 113.7 t€ Kushtetutés s€ Republikés sé Kosovés (né
tekstin e métejme: Kushtetuta) dhe nenet 20, 22.7 dhe 22.8 t€ Ligjit Nr. 03/L-
121, pér Gjykatén Kushtetuese té Republikés s€ Kosovés s€ 15 janarit 2009 (né
tekstin e métejme: Ligji) dhe rregullin 56.2 té Rregullores sé punés sé Gjykatés
Kushtetuese té Republikés sé Kosovés (né tekstin e métejmé: Rregullorja e
puneés).

Procedura né Gjykatén Kushtetuese

5. Meé 08 prill 2013, Parashtruesi e dorézoi kérkesén né Gjykatén Kushtetuese t€
Republikés sé Kosovés (né tekstin e métejme: Gjykata).

6. Me 10 prill 2013, Gjykata e njoftoi Parashtruesin e kérkesés se kérkesa e tij
éshté regjistruar me numeér Kls2/13, dhe kérkoi nga ai té dorézojé né Gjykaté
kérkesén né formén e parashikuar me Rregulloren e Puneés sé Gjykatés.

7. Meé 16 prill 2013, Kryetari caktoi Gjyqtarin Almiro Rodrigues si Gjyqtar
raportues dhe Kolegjin shgyrtues t€ pérbéré nga gjyqtarét: Altay Suroy
(Kryesues), Kadri Kryeziu dhe Arta Rama Hajrizi.

8. Meé 25 prill 2013, Parashtruesi e parashtroi kérkesén né Gjykaté né formeén e
kérkuar.

9. Meé 14 maj 2013, pas shqyrtimit té raportit té gjyqtarit raportues, Kolegji
Shqgyrtues rekomandoi Gjykatés papranueshmeriné e kérkesés

Pérmbledhja e fakteve

10. MEé 12 mars 2003, Gjykata Komunale né Pejé nxjerr Vendimin e formés sé preré
dhe té ekzekutueshém [C.nr. 404/02], me té cilin konstatohet se debitori e
pengon kreditorin (Parashtruesin e kérkesés) né€ shfrytézimin e liré t€ rrugeés, té
regjistruar si ngastra kadastrale nr. 1571/4.



11.

12.

13.

14.

15.

16,

17.

18.

Né vendim, Gjvkata e urdhéroi mé tej debitorin gé ti ndérpresé té gjitha
veprimet gé e pengojné kreditorin né shfrytézimin e liré té rruges, si dhe t'ia
kompensojé Parashtruesit té kérkeseés shpenzimet e procedurés né shumé prej
€780, brenda afatit prej 8 ditésh nga nxjerrja e vendimit, nén kércénim té
pérmbarimit t€ dhunshém.

Me 28 korrik 2003, Parashtruesi 1 kérkesés paraqiti propozimin pér
pérmbarimin e vendimit né Gjykatén Komunale né Pejé.

Mé 14 néntor 2011, Gjykata Komunale né Pejé [Vendimi [E.nr. 558/11] e hodhi
poshté si té papranueshém propozimin e Parashtruesit té kérkesés pér
ekzekutimin e vendimit, si té paafatshém dhe e pérfundoi procedurén.

Neé njeé date té paspecifikuar, Parashtruesi i kérkesés ushtroi ankesé né€ Gjykatén
e Qarkut né Pejé kundér Vendimit t€ Gjykatés Komunale [E.nr. 558/11].

Mé 12 prill 2012, Gjykata e Qarkut né Pejé e refuzoi ankesén e Parashtruesit té
kérkesés si té pabazuar.

Né dispozitiv, Gjykata thekson se ,Gjykata e shkallés sé paré vértetoi se
propozimi pér pérmbarim é€shté parashtruar me datén 8.09.2003, gjé qé
shihet nga vula e pranimit kur edhe éshté lejuar permbarimi i dhunshém nén
numeér E.nr. 91/2003. Né shkresat e léndés po ashtu gjendet edhe njé kopje e
propozimit per permbarim i datés 26.07.2003, mirépo i njéjti nuk permban
vulé té gjykatés. [...]Duke u bazuar né kété gjendje té vértetuar faktike Gjykata
e shkallés sé paré ka vendosur mé aférsisht si té pérshkruar né dispozitiv té
aktvendimit té atakuar e duke u mbéshtetur né dispozitat e nenit 391 pika (f) té
Ligjit te procedureés kontestimore dhe nenit 482 te LPK si dhe nenit 68 té Ligjit
t¢ Procedurés Pérmbarimore. Né pajtim me kété, gendrimin juridik té Gjykates
sé shkallés sé paré né téresi e aprovon edhe Gjykata e Qarkut.”

Mé 19 shkurt 2013, Parashtruesi paraget kérkesén pér mbrojtje té ligjshmeérisé
tek Prokurori i Shtetit té Kosoveés.

Me 25 shkurt 2013, Prokurori i Shtetit t€ Kosovés e hedh poshté kérkesén e
Parashtruesit, sepse “kané kaluar té gjitha afatet ligjore pér paraqitjen e
Kérkesés pér Mbrojtje té Ligjshmérisé nga Prokurori”

Pretendimet e Parashtruesit

19.

20.

Parashtruesi pretendon se parimet e barazisé para ligjit (neni 3 i Kushtetutés)
dhe té paanshmérisé sé gjykatés (neni 31 i Kushtetutés) jané shkelur me
vértetimin e gabuar té fakteve, posacérisht nga gjyqtarét e trupit gjykues té
shkallés se dyte.

Parashtruesi pretendon se ,dikush kishte béré mashtrim duke keqpérdorur
detyrén zyrtare dhe aktorét e korrupsionit mund té shihen. Parashtruesi
pretendon se "pér shkak té gjithé késaj, ai iu kishte drejtuar kryetaréve té dy
gjykatave duke dashur ti elimingjé té gjitha mangesite e dukshme. Duke i



21.

pritur ata, atij i kishte skaduar afati pér parashtrimin e propozimit te
Prokurori i Republikés.”

Parashtruesi kérkon nga Gjykata “té pérfundojé se vendimet, tani t€ Gjykatés sé
méparshme Komunale té Pejés E.nr. 558/11 té 14 néntorit 2011, si dhe Vendimi
i Gjykatés sé€ Qarkut né Pejé Ac. nr. 69/2012 té 12 prillit 2012, jané té
paligjshme dhe jo-kushtetuese.”

Pranueshmeéria e kérkeseés

22.

23.

Né meényré gé Gjykata té jeté né gjendje t€ gjvkojé kérkesén e Parashtruesit,
duhet gé sé pari té vlerésojé nése Parashtruesi i kérkesés i ka plotésuar kriteret
pér pranueshmeéri té parapara me Kushtetuté, si¢ specifikohen mé tutje né Ligj
dhe Rregulloren e punés.

Né kété drejtim, Gjykata i referohet nenit 113.1. té Kushtetuteés, i cili pércakton
se :

Gjykata Kushtetuese vendos vetém peér rastet e ngritura para gjykatés né
ményré ligjore nga pala e autorizuar.

24.Gjykata gjithashtu merr parasysh nenin 49 té Ligjit, i cili pércakton se:

25.

26,

27.

28.

“ Kerkesa parashtrohet brenda afatit prej katér (4) muajve. Afati fillon té ecé
qé nga dita kur Parashtruesit i éshté dorézuar vendimi gjyqésor(...).”

Gjykata thekson se kriteri juridik i pajtueshmérisé me afatin 4 mujor pér
paragitjen e njé kérkese ka pér géllim gé té promovojé parimin e sigurisé
juridike dhe t€ sigurojé palét se léndét gé jané nén juridiksionin e Gjykatés
Kushtetuese ekzaminchen brenda njé afati t€ arsyeshém, né ményré qé té
mbrojé autoritetet dhe palét e tjera té interesuara nga té genit né situatat e
paqartésisé pér njé periudhé té gjaté kohore (shih (ECHR P.M. v. the United
Kingdom Aplikacioninr. 6638/03, i datés 24 gusht 2004)

Gjykata véren se Prokurori i Shtetit té Kosovés e kishte refuzuar kérkesén pér
mbrojtje té ligjshmeérisé sepse kishin skaduar t€ gjitha afatet kohore. Gjykata mé
tej véren se vendimi i kontestuar éshté i 12 prillit 2012 dhe i éshté dorézuar
Parashtruesit mé 5 gershor 2012. Kérkesa éshté dorézuar né Gjykatén
Kushtetuese mé 08 prill 2013. Prandaj, kérkesa éshté dorézuar pas afatit katér
mujor té paraparé me nenin 49 té Ligjit pér Gjvkatén Kushtetuese.

Sipas kétyre rrethanave, Parashtruesi i kérkesés nuk i ka pérmbushur kushtet e
pranueshmerisé né aspektin e afatit kohor né té cilin Keérkesa duhet té
dorézohet né Gjykatén Kushtetuese.

Prandaj, Parashtruesi nuk e ka dorézuar kérkesén né ményré ligjore, sepse ajo
éshté dorézuar jashté afatit kohor dhe kérkesa éshté e papranueshme.



PER KETO ARSYE

Gjykata Kushtetuese, né pajtim me nenin 113 (1) té Kushtetutés, nenin 49 té Ligjit
dhe rregullin 36 (1) b) t€ Rregullores, mé 8 korrik 2013, njézéri

VENDOSI

I. TAHEDHE POSHTE Kérkesén si té papranueshme;

II. TUA KOMUNIKOJE Vendimin paléve;

III. TA PUBLIKOJE kété Vendim né Gazetén Zyrtare, né pajtim me nenin
20.4 té Ligjit;pér Gjykatén Kushtetuese; dhe

IV. TE SHPALLE se ky vendim hyn né fuqi menjéheré.

Gjyqtari raportues ii Gjykatés Kushtetuese
Almiro Rodrigues of. dr. Enver Hasani /



